
Рухы биік жастар бар
      Н.Ә.Назарбаевтың «Нұрлы жол – болашаққа бастар жол» атты халыққа жариялаған Жолдауы – әлеуметтік-экономикалық даму мен әлемдегі күрделі геосаяси мәселелерді ескере отырып жазылған тарихи құжат.

      Елбасымыз өз Жолдауында әлемдегі оқиғалардың біздің елімізге де әсер ететіндігін ескерте келе, «...Таяудағы жылдар жаһандық сынақтардың уақыты. ...Бұл шептен тек мықты мемлекеттер, жұдырықтай жұмылған халықтар ғана өтетін болады» деді. Расында да, әлемдегі дағдарыстар мен қақтығыстарға тек ауызбірлігі мен ынтымағы жарасқан елдер ғана қарсы тұра алады. Елбасы жастарға сенім артып, елдің болашағы өскелең ұрпақтың қолында екенін баса айтты. Жалпы, жастардың бойындағы Отанға деген сүйіспеншілік рухын асқақтатып, ата-бабамыздан қалған мол мұрамыз бен рухани  құндылықтарымызды  сақтауда, сонымен бірге толеранттылықты дәріптеуде жоғары оқу орындарының өз орны мен үлесі бар.

      Осы орайда, С.Сейфуллин атындағы Қазақ агротехникалық университеті  түлектері мемлекеттің дамуы мен өркендеуіне өз үлестерін қосуға әрдайым дайын екенін нақты істерімен дәлелдеп келеді. 

